
CVI .

CVII .

CVIII .

Bambergiſch

obgemelten Halßgerichts⸗Ordnung / zu endlichem Außtrage / fuͤr mei⸗

nes genedigen Herꝛu von Bamberg Raͤthe verpflicht werde .

Item / Wo der erlangt Fuͤrſprech dieſe obgemelte Antwort vnd

Bitt / muͤndlich nicht reden koͤnt/ mag er die Schrifftlich fuͤr den Rich⸗

ter legen / vnd dieſe Meinung ſagen / Herꝛ Richter / ich bitt euch / laſt

deß Beklagten Antwort vnd Bitt / auß dieſem eingelegten Zettel / ew⸗

ern Schreiber offentlich verleſen . Auff ſolche Bitt ſoll der Richter dem

Gerichtſchreiber bevehlen / den gemelten eingelegten Zettel zuverleſen .

Von V²erneinung der Wiſſethat / die vormals

bekant worden iſt .

Item / Wuͤrde ein Beklagter allein zu verhinderung deß Rechten
auff dem endlichen Rechtstag / der Miſſethat laugnen / die er doch vor⸗

mals ordenlicher beſtendiger weiß bekant / der Richter auch auß ſolcher
Bekantnuß in Erfahrung allerhand Vmbſtende / ſoviel befunden hette/
daß ſolch laugnen / von dem Beklagten / allein zu verhinderung deß Rech⸗
ten / wuͤrde fuͤrgenommen/ wievor in dem ſechs vnd fuͤnfftzigſten Arti⸗
ckel / vnd in etlichen biß auff den vier vnd ſiebentzigſten Artickeln / von

beſtendiger Bekantnuß funden wird / So ſoll der Richter die zwen ge⸗⸗
ordenten Schoͤpffen/ ſo mit ihme ſolche verleſene Vrgicht vnd Bekant⸗
nuß gehoͤrt haben / auff jhre Ende fragen / ob ſie die verleſen Vrgicht
gehoͤrt haben / vnd ſo ſie ja darzu ſagen / ſo hat deß Beklagten vernei⸗

nen nicht ſtatt / aber fuͤrter ſollen dieſelben zwen Schoͤpffen/ ſo alſo Ge⸗
zeugnuß geben / vmb die Vrtheyl nicht gefragt werden .

Wie der Richter die Schoͤpffen fragen ſoll .

Item / Auff das geſchehen erſuchen/ ſo die Partheyen beyde/ oder
ein Theyl ( als vor ſieht ) gethon haben / ſoll der Richter die Schoͤpf⸗
fen vnd jeden inſonderheit fragen / vnd ſagen / N. Ich frag dich deß

Rechten,
Antwort

